
7. GIZARTE SEGURANTZAKO SISTEMAK
7.1 GIZARTE-BEHARRIZANAK ETA BABES-TEKNIKAK 
Gizarte Segurantza arazo bati erantzuna ematen dion sistema bat da. Abiapuntua gizarte arriskua da eta pertsona guztiok ditugun arriskuak dira, hala nola, gaixo jartzea, istripu bat izatea, lana galtzea... gizarte arriskuak unibertsalak dira eta toki guztietan gertatzen dira. Honetaz gain, betikoak eta betirakoak dira. Gizarte arriskua gauzatzen denean gertagarri batean (contingencia), ez gara ariko arriskuaz, baizik eta gertatu den gauza batetaz. Hau da, arriskua ez da arrisku izango, gertatu egingo delako. Gauza bat da arriskua eta beste gauza bat da gertagarria (siniestro, lana galtzea, gaixotzea...). 
Gertagarri horrek gertagarria jasan duenari beharrizan egoera bat eragiten dio eta ondorioz, laguntza beharko du (osasun asistentzia, beharrizan egoera ekonomikoa...). Osasun asistentzia ez da beti beharrezkoa izango, soilik gaixotasunetan edo istripuetan etab., baina laguntza ekonomikoa beharrezkoa izango da beti. 
Gertagarrien artean, aipatzekoak dira, istripuak, gaixotasunak, zahartzaroa, langabezia... hauek beti suposatuko dute beharrizan ekonomiko bat, lanera ezin izango delako joan eta soldata ezin izango delako kobratu. Historikoki egon diren babes teknikak askotarikoak izan dira guztion beharrizanak bermatzeko, egoera horretan dauden pertsonentzat. Babes teknikei dagokionez, ondorengoak aipatzekoak dira, baina ez da zerrenda itxia:
· AURREZKI INDIBIDUALA:  teknika bat da, etorkizunean gertatu daitezkeen arrisku eta gertagarrien aurrean, erantzun ekonomikoa emateko. Horretarako, teknika honen bidez, dirua aurrezten da. Hala ere, ez digu eskaintzen segurtasuna gizarte osoarentzat, partxe moduko bat da eta ez da nahikoa aurrezten. Ez du gizarte osoarentzat segurtasuna bermatzen, GS bezala.
· ASEGURU PRIBATUA: mota askotarikoak daude, osasunerako, langabezirako... aseguru partzialak dira, hau da, gai konkretuak aseguratzen dira. Hala ere, arrisku bat du, posible da desbordatuta egotea eta porrot egitea, bat batean jende askok laguntza behar duelako eta hau adibidez, ez da GS-rekin gertatzen.
· MUTUALISMOA:  elkarren artean laguntzea litzateke eta oso teknika espontaneoa da (Donostiako suhiltzaileek erabili izan dute). Denen artean diru funts bat jartzean datza eta norbaitek beharrez gero, bertatik dirua hartzen du. Arazoak sortu daitezke, izan ere, pertsona askori arriskuak gertatuz gero, ez da denentzat diru nahikorik egongo. Hau da, gizarte guztiarentzat ez du segurtasuna bermatzen, GS bezala.
· ONGIEGITE PUBLIKOA: ez ditu eskubiderik sortze eta laguntza mugatuak eskaintzen ditu. Beraz, muga horretatik gain laguntza behar bada, ezin izango dio erantzuna eman. Izan daitezke, diru laguntzak, jantokiak, alberge bat edo dena delakoa.
· ONGIEGITE PRIBATUA: dirua eskatzea jendeari (eskaleak adibidez).
Guztiek komunean dutena da, ez dutela segurtasuna eskaintzen gizarte osoarentzat GS bezala. Gizarte Segurantza Estatu Sozialarekin sortu zen eta ez da soilik, zerrendan aipatu ditugun laguntza edo karidade soila, zerbait gehiago da. Gizarte beharrizanei aurre egiteko, sistema publiko bat bezala sortu zen Europan. Hau da, segurtasuna bermatzeko osasun eta ekonomia arloan. 


GIZARTE SEGURANTZAKO SISTEMAK: BISMARK ETA BEVERIDGE

7.2 BISMARCKEN EREDUA: GIZARTE ASEGURUAK 
Gizarte Segurantzaren lehenengo urratsa Bismarck-ena da eta Gizarte Aseguruak sortu zituen Alemanian. 1883an, Gaixotasunaren Gizarte Asegurua sortu zen; 1884ean Lan istripuei Gizarte Asegurua sortu zen; eta 1889an, Zahartzaroa/Ezintasunaren Gizarte Asegurua. Data eta gaiarekin geratu beharrean, Gizarte Asegurua ereduarekin geratzea da garrantzitsuena.
Ereduak planteatzen diguna aseguru bat da arrisku batentzat (gaixotasunarentzat, lan istripuentzat...). Sistema hau, gaur egun, merkatu pribatuak eskaintzen digun aseguru mota da, baina Bismarck-en eredua publikoa da. Hau da, Gizarte Aseguruen sistema hau Estatuak kudeatzen zituen eta legez behartzen da aseguru sistema hau. 
Derrigorrez aseguratzeaz gain, Bismarck-en planteatzen du, aseguratzeko dirua enpresek eta langileek jarri behar dutela (enpresek langileek baino gehiago). Beraz, sistema finantzatzen dutenak enpresak eta langileak izango dira eta onuradunak langileak. 
Bismarck-ek Alemaniako parlamentuan eredu hau aurkeztu zuenean (XIX.mende bukaeran), ondorengoa esan zuen sistema hau legez onar zedin: "Gizarte Aseguruak garestiak diruditen arren, askoz garestiagoa da (langile) iraultzaren arriskua". Eta konbentzitu zituen. Eredu hau garrantzitsua da, ez delako garai horretan soilik geratu, gaur egunera arte ere iritsi delako.
7.3 BEVERIDGEN EREDUA: GIZARTE SEGURANTZA 
Beveridgen eredua, 1942.urtean idatzi zuen txostenean jasotzen da, Bigarren Mundu Gerrako testuinguruan (Ingalaterran). Oso modu grafikoan azaltzen du bere eredua, '5 mamuak' kontzeptuarekin, hau da, gizarteak dituen bost mamu edo arazoekin. 
Berak ikusten du gizarteak bost arazo nagusi edo gaitz dituela (mamuak): gaixotasuna, ezjakintasuna, miseria, alferkeria eta diru beharra. Honen aurrean, planteatzen duena da erantzun publikoa ematea, hau da, estatuak arazo hauei aurre egitea. Nola? 
· Gaixotasunaren kasuan, osasun sistema publikoa sortuz. 
· Ezjakintasunaren kasuan, hezkuntza sistema publikoa sortuz.
· Miseriaren kasuan, etxebizitza politika publikoa sortuz. 
· Alferkeriaren kasuan, enplegu politika publikoa sortuz.
· Diru beharren kasuan, Gizarte Segurantza sistema sortuz.
Errealitatea horrela izan arren, haurrentzako ipuin bat dirudi. Ondorioz, hau horrela izateko eta bermatzeko, estatuak esku hartzea beharrezkoa da. Hala ere gaur egun, sistema honen logika gure gizartean badago, Osasun Sistema Publikoa, Hezkuntza Sistema Publiko... existitzen baitira. 
DIRU BEHARRA, GIZARTE SEGURANTZA: BEVERIDGEN SISTEMA BISMARCKEN SISTEMAREKIN KONTRASTEA EGINEZ:
Gizarte Segurantza funtsan dirua dela argi dago eta dirua eman behar duela ere. Baina gaur egungo eztabaida da, ea osasun sistema GS-ren barruan egon behar duen edo ez (gaur egun GS-ren barruan dago eta beraz, dirua emateaz gain, osasuna ematen du). 
Beveridgen sistema Bismarcken sistemarekin alderatuta, Beveridgek azpimarratzen duena beharrizan egoera da.  Hau da, garrantzitsua ez da zer den arriskua edo zerk eragin duen beharrizan egoera Bismarckek planteatzen duen bezala. Baizik eta garrantzitsuena, beharrizan egoera bat sortu dela da, besterik gabe (iturburua zein den garrantzirik eman gabe). 
Bestalde, Beveridgek ez du soilik planteatzen langileak babestea, baizik eta gizarte osoa babestea. Eta finantziazioari dagokionez, dirua jartzen duena gizarte osoa izango da zergen bitartez. Honetaz gain, Bismarcken ideia, kotizatu ezean laguntzarik jasoko ez dela da. Aldiz, Beveridgek defendatzen du beharrizana duen oro babestu behar dela, nahiz eta ez kotizatu (pobreak ere babestuko dira). Azkenik esan, Beveridgek bere ideiaren inguruan esan zuen, ondorengoa izan zen: "Gizarte Segurantza hiritar guztientzat sehaskatik hilobira".
GAUR EGUNGO SISTEMETAN: Bi sistemen nahasketa edo batura existitzen da, Espainiako sisteman adibidez. 
7.4 GIZARTE SEGURANTZAREN ARAZOAK
Egia da, faktore demografikoan arazo bat dagoela. Izan ere, geroz eta zahar gehiago eta gazte gutxiago dago eta gehien kotizatzen dutenak gazteak dira lan egiten dutelako, aldiz, zaharrenak gehien gastatzen dute GS-ko dirua, beharrizan gehiago dituztelako (gaixotasunak, zahartzaroa, ezintasuna)...
GS sistema finantzatzeko moduak desberdinak dira eta Espainian erabiltzen den sistema banaketa sistema da. Alde batetik kotizazio sistema daukagu, hau da, urtero GS-k kotizazioen bitartez jasotzen duen dirua langileentzat da eta prestazio moduan erabiltzen da: urte horretan jubilatuta daudenentzat ematen diren prestazio gisa gastatzen da diru hori. Normalean superabita egoten da kotizazio sisteman eta sobratzen dena, erreserba fondora joaten da, baina arazo demografikoaren ondorioz, geroz eta jubilatu gehiago eta geroz eta kotizatzaile gutxiago daude (nahiz eta oraindik superabita egon, bilakaera negatiboa da). 
Honen aurrean, aseguru pribatuak sortu dira etorkizunean pentsio sistemak bermatzeko. Ondorioz, banaketa sistema arriskuan geratzen ari da eta honen kapitalizazioa ematen ari da. Arazoa da, EK 41.artikulua urratzen duela: Estatuak gizarte prestazio nahikoak bermatu behar ditu, gizarte beharrizanei aurre egiteko. Pribatizazioak ez du gizarte osoarentzat hau bermatuko, dirua dutenek aseguru pribatuak ordainduko dituzte eta beraien beharrizanak bermatuko dira, baina diru askorik ez dutenen beharrizanak ez dira asetuko, gizarte kohesioa hautsiz. Gainera, banku eta aseguru askok porrot egiten dute (merkatuak horrelako arriskuak baititu) eta dirua galdu daiteke, beraz, sistema pribatuak ez du segurtasunik bermatzen. 
Baina nahiz eta krisi demografikoa errealitatea izan eta sistema ez izan bideragarria kotizazioen sisteman oinarritzen bagara, zergatik ez da sistema zergetan oinarritzen? Azken finean zergak denok ordaintzen ditugu eta demografia arazoak ez dio afektatzen. Hau erabaki politikoa denez, partiduei ez zaie interesatzen zerga sistema indartzea eta momentuz arazoak dihardu. 
